
 

 

 
RESOLUCIÓN PRESIDENCIAL 

 

EXPEDIENTE 2024005021 

ASUNTO 

Aprobando o expediente de contratación mediante procedemento aberto 
simplificado abreviado do Servizo de aspirado, limpeza e xestión de 
residuos orgánicos xerados no centro de acollida de animais abandonados 
no Centro de acollida  de animais abandonados de Armenteira (CAAN). 

TRÁMITE Aprobación do expediente 

PMC/jsb 
 
A deputada delegada da área de Infraestruturas Públicas, Mobilidade e Contratación, en 
virtude das facultades que ten atribuídas, dita a seguinte RESOLUCIÓN: 

O abandono de animais é un dos problemas de máis difícil solución co que se teñen que 
enfrontar os distintos concellos da nosa provincia xa que en numerosos casos os propietarios 
optan por abandonar ós animais na vía pública o que, ademais de evidenciar un problema de 
tipo humanitario, supón un grave problema de salubridade pública e seguridade viaria. A 
necesidade de prestar o servizo de recollida de cans abandonados e o seu posterior traslado a 
un establecemento adecuado era algo que demandaban moito os concellos da nosa provincia, 
como responsables desta competencia, xa que a maioría segue sen contar cos medios 
suficientes para asumir a realización individualizada dunha actividade que transcende o 
interese propio das correspondentes entidades locais.  

A Deputación Provincial de Pontevedra aprobou, o 27 de xullo de 2012, un Convenio marco de 
colaboración coas entidades locais da provincia cunha poboación inferior a 50.000 habitantes 
para a prestación deste servizo e no que se contempla unha delegación do exercicio das 
competencias municipais nesta materia a favor da Deputación. De momento xa son 52 os 
concellos adheridos ao servizo provincial que suman mais de 400.000 habitantes.  

Este Centro de acollida de animais abandonados dispón dunha depuradora de augas residuais 
baseada en tratamento biolóxico mediante lecho bacteriano, polo que faise preciso o control e 
mantemento desta EDAR así como da rede de saneamento de augas residuais e da retirada e 
xestión dos lodos biolóxicos e material biolóxico non degradado  

Por Resolución Presidencial número 2022002474 adxudicouse á empresa Oys Fernández S.L.U 
(NIF B36124212) por dous anos (sen prórrogas), o servizo de aspirado, limpeza e xestión de 
residuos orgánicos xerados no Centro de acollida de animais abandonados de Armenteira da 
Deputación de Pontevedra, formalizándose dito contrato o 1 de abril do 2022.  

Dado que o citado contrato está próximo a expirar e que a Deputación de Pontevedra non 
dispón dos medios humanos e técnicos necesarios, é necesario contratar o servizo de aspirado, 
limpeza e xestión de residuos orgánicos xerados no Centro de acollida de animais abandonados 
de Armenteira, a unha empresa externa. 

En base ao exposto, o xefe do servizo de Asistencia Intermunicipal mediante providencia de 
inicio de data 30/01/2024,  informa da necesidade de tramitación da contratación do “Servizo. 
de aspirado, limpeza e xestión de residuos orgánicos xerados no centro de acollida de 
animais abandonados no Centro de acollida  de animais abandonados de Armenteira 
(CAAN)” . Xunto coa proposta, o servizo achega o prego de prescricións técnicas. 

O contrato proposto ten un prazo de duración de 2 anos,  desde a firma de aceptación 
do contratista da resolución de adxudicación, cun orzamento base de licitación de 
56.100,00 euros (10% de IVE engadido). 

O servizo de Contratación elabora  unha memoria xustificativa para a pretendida contratación, 
na que informa que o réxime xurídico aplicable é o propio dun contrato administrativo de 
servizos. O procedemento a aplicar é o procedemento aberto simplificado abreviado, sendo 
este o procedemento ordinario, segundo o artigo 131.2 LCSP. 

Visto que o servizo de Contratación elabora o borrador do prego de cláusulas económico 
administrativas particulares e, con data 9/02/2024  solicita o preceptivo informe ao Secretario 
xeral da Deputación de Pontevedra.  

Tendo en conta que, con data 13/02/2024, a Secretaría Xeral informa favorablemente o 
expediente. 

Visto que con data 16/02/2024, o servizo de Contratación solicita o preceptivo informe de 
fiscalización á Intervención, nos termos previstos na Lei 47/2003, de 26 de novembro, Xeral 
Orzamentaria. 

Tendo en conta que a Intervención con data 26/02/2024 informa favorablemente o expediente. 

Tendo en conta o artigo 17 da Lei 9/2017, de 8 de novembro, de Contratos do Sector Público, 
segundo o cal califícanse como contratos de servizo os contratos que teñen por obxecto 
prestacións de facer consistentes no desenvolvemento dunha actividade ou dirixidas á 
obtención dun resultado distinto dunha obra ou subministración. 

Tendo en conta os artigos 116 e 117 da Lei 9/2017, de 8 de novembro, de Contratos do Sector 
Público, que establecen que a celebración de contratos por parte das Administracións Públicas 
requirirá a previa tramitación do correspondente expediente, que se iniciará polo órgano de 
contratación motivando a necesidade y que deberá ser publicado no perfil do contratante. 
Completado o expediente de contratación, ditarase resolución motivada polo órgano de 
contratación aprobando o mesmo e dispoñendo a apertura do procedemento de adxudicación. 
Dita resolución implicará tamén a aprobación do gasto. 

Tendo en conta o artigo 122.1 da Lei 9/2017, de 8 de novembro, de Contratos do Sector Público, 
que establece que os pregos de cláusulas administrativas particulares deberán aprobarse 
previamente á autorización do gasto ou conxuntamente coa mesma, e sempre antes da 
licitación do contrato, ou, de non existir esta, antes da súa adxudicación. 

Á vista do exposto, tendo en conta a disposición adicional segunda da Lei 9/2017, de 8 de 
novembro, de Contratos do Sector Público; do artigo 185 do Real decreto lexislativo 2/2004, de 
5 de marzo, polo que se aproba o texto refundido da Lei reguladora das facendas locais; da base 
de execución do orzamento 16ª.1b), e da Resolución Presidencial número 2023006130, de 2 de 
agosto do 2023, de delegación de atribucións da Presidencia nos centros e áreas de servizos, 
concretada mediante Resolución Presidencial número 2023006250, de 8 de agosto do 2023,  
RESOLVO: 

1. Aprobar o expediente de contratación, mediante procedemento aberto simplificado 
abreviado, da contratación do “Servizo de aspirado, limpeza e xestión de residuos orgánicos 
xerados no centro de acollida de  animais abandonados de Armenteira CAAN”, pola cantidade 
máxima  de 56.100,00 euros (10 % IVE engadido), conforme ao seguinte detalle: 

Importe sen IVE IVE (10%) Importe total (co IVE) 

51.000,00€ 5.100,00€ 56.100,00€ 

O prazo de duración do contrato é de dous anos a contar dende a firma de aceptación polo 
contratista da resolución de adxudicación. Dado que existe un contrato en vigor que 
finaliza o día 31 de marzo de 2024 o contrato non poderá iniciarse antes do 1 de abril de 
2024.  

2. Aprobar os pregos de cláusulas económico-administrativas particulares (CSV: 
ZO9U4X8GPG4Z4NNR) e de prescricións técnicas (CSV: 603C630SRWYOOUP9) que rexerán 
na devandita contratación. 

3. Autorizar a tramitación do gasto por importe total de 56.100,00€ (10% de IVE engadido), 
que se financiará de acordo co seguinte detalle: 

Anualidade Aplicación 
orzamentaria 

Importe total (co IVE) RC nº 

2024 (9 meses) 24/923.1705.227.07 21.037,50€ (9 meses) 202400028675 

2025 25/923.1705.227.07 28.050,00€ Rcfut1 202400028677 

2026 (3 meses) 26/923.1705.227.07 7.012,50€  (3 meses)  

Os importes correspondentes ás anualidades 2025 e 2026, quedarán condicionadas a 
aprobación dos respectivos orzamentos e a existencia de crédito adecuado e suficiente nos 
mesmos. 

O cadro de financiación poderá sufrir variacións en función da data de formalización da 
adxudicación.  

4. Nomear responsable do contrato a María Martínez Abraldes, Xefa de sección  de residuos, 
Servizo de Asistencia Intermunicipal. 

5.- Dispoñer a apertura do procedemento de adxudicación, concedendo un prazo para a 
presentación de proposicións, que rematará ás 10:00 horas do día seguinte ao transcurso do 

prazo de 10 días hábiles, contados desde o día seguinte ao da publicación do anuncio de 
licitación do contrato no perfil do contratante. 

Contra esta Resolución que pon fin á vía administrativa poderá interpoñer recurso potestativo de 
reposición ante o órgano que o ditou, no prazo dun mes, a partir do día seguinte ao desta 
notificación (artigos 112 e 124 da Lei  39/2015 de 1 de outubro do Procedemento Administrativo 
Común das Administracións Públicas, ou ben, directamente recurso contencioso- administrativo 
ante o Xulgado do Contencioso- Administrativo de Pontevedra, no prazo establecido no artigo 46 
da Lei 29/1998, do 13 de xullo Reguladora da Xurisdición Contencioso-Administrativa. Todo iso sen 
prexuízo do cal poida utilizar calquera outro recurso que considere conveniente. 
 
Documento asinado electronicamente 

